
Добра вечер и добредојдовте на настанот што го нарековме “Вечер на инспиративни 
идеи.” Ве поканивме токму вас вечерва, бидејќи вие ги претставувате сите оние 
извонредни дела, што поединците во Македонија ги прават.  Секој од вас успева да 
направи разлика во својата област и да ги поттикне тие оклу вас на промена. 

Меѓу најважните работи што можеме да ги направиме за нашата заедница, е да 
поттикнеме на промена.  Кога ќе пропуштиме прилика да погледнеме околу нас и да 
поставиме прашање, ние пропуштаме можност за развој, за иновација, за реформа. Токму 
од таа причина, темата “поттикнување на промена” беше избрана како глобална тема по 
повод Меѓународниот ден на жената оваа година, што во светот беше одбележан на 8 
март. 

Вечерва, ние ќе го одбележиме Денот на жената на наш начин и ќе поттикнеме нови идеи 
овде, во Македонија. 

Поканивме пет успешни жени да ни презентираат по една идеја за која веруваат дека е 
вредна да се сподели. Ве покануваме да ги сослушате, да се вклучите и да ги споделите 
вашите размислувања.  Во публиката собравме луѓе од многу сфери и занимања и преку 
сите вас ние имаме пристап до една огромна ризница на знаења и стручност. 

Сега ќе слушнеме размислувања на пет различни теми.  Би ве замолил да размислите што 
тие нови информации значат за вас и какви прашања би можеле да поставите. 

Понатаму, кога говорниците ќе завршат со своите излагања и ќе одговорат на вашите 
прашања, би ве замолил тоа да не биде и крај на разговорот.  Ве покануваме да уживате во 
храната и пијалокот и да продолжите да споделувате идеи.   

Се надевам исто така, дека вечерва ќе заминете од зградава со тие идеи и дека ќе ги 
споделите со вашите пријатели и соработници.   

Ако вечерва се создадат нови врски и се начнат нови разговори, ќе знам дека сме го 
завршиле нашиот дел да поттикнеме нов пристап кон проблемите овде во Македонија.   

